
Аб разглядзе зваротаў

Вашы звароты, у тым ліку той, што паступіў ў наш адрас з Апарата Савета Міністраў Рэспублікі Беларусь, у Міністэрстве інфармацыі Рэспублікі Беларусь разгледжаны ў межах кампетэнцыі.
Паведамляем Вам, што за распаўсюджванне ў СМІ недакладнай інфармацыі, якая можа нанесці шкоду дзяржаўным або грамадскім інтарэсам, Законам Рэспублікі Беларусь ад 17 ліпеня 2008 г. № 427-З    «Аб сродках масавай інфармацыі» (далей – Закон аб СМІ) прадугледжаны адпаведныя меры рэагавання.
Так, на падставе часткі 1 артыкула 49 Закона аб СМІ рэдакцыі такога СМІ выносіцца пісьмовае папярэджанне. У выпадку неўстаранення парушэння, якое паслужыла падставай для выдачы названага папярэджання, выпуск СМІ можа быць прыпынены (артыкул 50 Закона аб СМІ), а пры вынясенні на працягу года двух і больш пісьмовых папярэджанняў – спынены (артыкул 51 Закона аб СМІ).
Што тычыцца інтэрнэт-рэсурсаў, то ў выпадку ўстанаўлення факту распаўсюджвання імі недакладнай інфармацыі, якая можа нанесці шкоду дзяржаўным ці грамадскім інтарэсам, іх уладальнікам выносіцца патрабаванне аб устараненні выяўленых парушэнняў (пункт 5 артыкула 301 Закона аб СМІ).
Міністэрства інфармацыі, у сілу ўскладзеных на яго паўнамоцтваў, ажыццяўляе штодзённы маніторынг СМІ і інтэрнэт-рэсурсаў у частцы выканання імі патрабаванняў Закона аб СМІ, у тым ліку на прадмет распаўсюджвання недакладнай інфармацыі аб эпідэміялагічнай сітуацыі ў краіне.
Напрыклад, за парушэнне патрабаванняў артыкулаў 4 і 49 Закона аб СМІ ўладальніку сеткавага выдання media-polesye.by – таварыству з абмежаванай адказнасцю "МП Компані" – было вынесена пісьмовае папярэджанне. У парушэнне патрабаванняў Закона аб СМІ ў дадзеным сеткавым выданні была размешчана публікацыя "Пацвердзіўся тэст на каронавірус у жыхаркі Лунінецкага раёна. Пакуль яна ў Мінску, у мясцовай бальніцы памёр яе муж», якая змяшчала інфармацыю, што не адпавядала рэчаіснасці.
Меры рэагавання ў дачыненні да фэйкаў Міністэрствам інфармацыі прымаюцца рэгулярна.
З мэтай інфармавання грамадскасці аб прынятых Міністэрствам інфармацыі мер рэагавання ў сувязі з устанаўленнем фактаў распаўсюджвання фэйкаў размяшчаюцца адпаведныя публікацыі на афіцыйным сайце дзяржаўнага органа ў сферы масавай інфармацыі.
Варта адзначыць, што Міністэрства інфармацыі лічыць недапушчальным публікацыі неправераных, ілжывых звестак.
Што ж тычыцца інфармацыі, якая распаўсюджваецца Міністэрствам аховы здароўя Рэспублікі Беларусь, то даваць ацэнку яе дакладнасці Міністэрства інфармацыі не мае права. За атрыманнем тлумачэнняў па дадзеным пытанні Вы можаце звярнуцца непасрэдна ў Міністэрства аховы здароўя.
Адказ на звароты можа быць абскарджаны ў парадку, прадугледжаным артыкулам 20 Закона ад 18 ліпеня 2011 г. № 300-З      "Аб зваротах грамадзян і юрыдычных асоб".

